
Коми Республикаса Том войтырлöн Парламент йылысь 
ПОЛОЖЕНИЕ

I. Панас

1. Коми Республикаса Том войтырлöн Парламент (водзö – Том войтырлöн Парламент) лоö Коми Республикаса Государственнöй Сöвет бердын пыр уджалысь консультативно-сöвещательнöй органöн, мый котыртöма том войтырлысь правояс да оланпас серти интересъяс законодательнöя ладмöдан юкöнын Коми Республикаса Государственнöй Сöветлöн уджлы отсöг сетöм могысь.
2. Том войтырлöн Парламент уджалö общественнöй подув вылын тайö Положение серти да Коми Республикаса Том войтырлöн Парламентса Регламент серти.

II. Том войтырлöн Парламентö пырысьяс да сiйöс лöсьöдан пöрадок

1. Том войтырлöн Парламентö вермасны пырны 50 депутатысь оз унджыкöн.
2. Том Войтырлöн Парламентса депутатъясöн вермасны лоны Россия Федерацияса граждана 18 арöссянь да 35 арöсöдз, кодъяс пыр олöны Коми Республика мутасын, кодъясöс делегируйтöма либö кодъясöс бöрйöма Том войтырлöн Парламентö тайö Положениеöн, Том войтырлöн Парламентса Регламентöн да Том войтырлöн Парламентса мукöд документöн урчитöм пöрадок серти.
3. Том войтырлöн Парламентö делегатъясöс пыртöны сетöм документъяс вылö подуласьöмöн. Документъясöн, кутшöмъясöн эскöдöма делегируйтны Том войтырлöн Парламентса депутатö, лоöны делегируйтысь организацияса юрнуöдысь органлöн решение  öтувъя собрание сёрнигижöдысь выпискаöн либö бöрйысян помшуöмъяс йылысь сёрнигижöдысь выпискаöн.

III. Том войтырлöн Парламентса уджмогъяс

Том войтырлöн Парламентса уджмогъясöн лоöны:
1) Коми Республикаын том войтырлöн да том войтыр öтувъяслöн Коми Республикаса Государственнöй Сöветкöд том войтырлöн политика кузя öтувъя удж нуöдöм;
2) Коми Республикаса том войтырлöн политика збыльмöдан медшöр туйвизьяс лöсьöдöмын, том войтырлöн политика юкöнын мытшöдъяс решитöм кузя рекомендацияяс дасьтöмын да вöзйöмъяс сетöмын участвуйтöм;
3) том войтырлöн политика кузя республиканскöй законодательство мониторинг да сiйöс збыльмöдöм кузя вöзйöмъяс дасьтöм;
4) том войтырлöн политика юкöнын мероприятиеяс котыртöм да нуöдöм;
5) том войтырлöн политика юкöнын оланпас балаяс дасьтöм да видлалöм дырйи Коми Республикаса Государственнöй Сöветлöн комитетъяс уджын участвуйтöм;
6) Коми Республикаса Государственнöй Сöветöн нуöдöм том войтырлöн политика мытшöдъяс кузя парламентскöй кывзöмъясын, «гöгрöс пызанъясын» да мукöд мероприятиеын участвуйтöм;
7) Коми Республикаса государственнöй власьт органъяскöд, Коми Республикаын меставывса асвеськöдлан органъяскöд, Россия Федерацияса мукöд субъектлöн том войтырлöн парламентскöй тэчасъяскöд, том войтырлöн общественнöй öтувъяскöд аслас уджмогъяс серти öтув уджалöм;
8) Россия Федерацияса Федеральнöй Собраниелöн Государственнöй Дума бердын том войтырлöн общественнöй палатаö да Россия Федерацияса субъектъяслöн том войтырлöн парламентъяскöд, Россия Федерацияса том войтырлöн общественнöй öтувъяскöд Россия Федерацияса Федеральнöй Собраниелöн Федерация Сöветöн удж нуöдöм кузя Сöветö (Том войтырлöн парламентскöй ассамблеяö) петкöдлысьясöс аслас пырысьяс лыдысь бöрйöм (киритöм).

IV. Том войтырлöн Парламентлысь удж котыртöм

1. Том войтырлöн Парламентса заседаниеяс нуöдсьöны коланлун дырйи, но куим тöлысьнас öтчыдысь оз гежöдджыка.
2. Том войтырлöн Парламентса заседаниеяс лоöны  восьсаöн. Том войтырлöн Парламент уджын вермасны участвуйтны Коми Республикаса Государственнöй Сöветса депутатъяс, Коми Республикаса олöмö пöртысь власьт орган петкöдлысьяс.
3. Том войтырлöн Парламентса заседание лыддьыссьö правомочнöйöн, кор сэнi вöлiсны Том войтырлöн Парламентса депутат öтувъя лыдысь джынсьыс унджыкöн.
4. Том войтырлöн Парламент аслас удж туйвизьяс серти лöсьöдö да примитö вöзйöмъяс Коми Республикаса Государственнöй Сöветлöн лöсялана комитетъясын найöс видлалöм могысь, а сiдзжö примитö ассьыс удж котыртöм кузя решениеяс.
5. Том войтырлöн Парламентса рекомендацияяс да вöзйöмъяс лыддьыссьöны примитöмаöн, кор на вöсна гöлöсуйтiсны заседание вылын вöлысь Том войтырлöн Парламентса öтувъя депутат лыдысь джынсьыс эз этшаджыкöн.
6. Том войтырлöн Парламентса медводдза заседание вылын бöрйöны Том войтырлöн Парламентса веськöдлысьöс да сiйöс вежысьясöс.
7. Том войтырлöн Парламентса уджмогъяс могмöдöм вылö котыртöны Том войтырлысь Парламентса Сöвет, Том войтырлысь Парламентса комитетъяс да (либö) комиссияяс.
8. Том войтырлöн Парламентса Сöветö пырöны Том войтырлöн Парламентса веськöдлысь, сiйöс вежысьяс, Том войтырлöн Парламентса комитетъяслöн да (либö) комиссияяслöн веськöдлысьяс. Том войтырлöн Парламентса Сöветöн юрнуöдö Том войтырлöн Парламентса веськöдлысь.
9. Том войтырлöн Парламентса Сöвет котыртö Том войтырлöн Парламентлысь öчереднöй да неöчереднöй заседаниеяс, котыртö сылысь удж, координируйтö Том войтырлöн Парламентса комитетъяслысь, комиссияяслысь удж, лöсьöдö Том войтырлöн Парламентса удж планъяс да сетö найöс вынсьöдны Том войтырлöн Парламентлы.
10. Том войтырлöн Парламент Том войтырлöн Парламентса Сöветлöн вöзйöм серти депутат лыдысь вермас котыртны Том войтырлöн Парламентса экспертнöй да уджалан группаяс. Том войтырлöн Парламентса экспертнöй да уджалан группаяслöн уджын вермасны участвуйтны том войтырлöн общественнöй öтувъяс, Коми Республикаса государственнöй власьт орган петкöдлысьяс, мукöд специалист.
11. Том войтырлöн Парламентса комитетъяс котыртöны аслас туйвизьяс серти удж Коми Республикаса Государственнöй Сöветлöн лöсялана комитетъяскöд, öтлаын Том войтырлöн Парламентса экспертнöй да уджалан группаяскöд дасьтöны аслас туйвизьяс серти рекомендация балаяс Том войтырлöн Парламентса заседаниеяс вылын найöс видлалöм могысь.
12. Том войтырлöн Парламентса уджын мукöд юалöм ладмöдсьöны Коми Республикаса Том войтырлöн Парламентса Регламентöн.

